
	1. 
	ՀՀ արդարադատության նախարարություն 20.07.2020թ. թիվ 01//15896-2020 գրություն

	1.Հիմք ընդունելով «Նորմատիվ իրավական ակտերի մասին» օրենքի 11-րդ հոդվածով սահմանված պահանջները՝ առաջարկում ենք ներկայացված Նախագիծը համապատասխանեցնել նորմատիվ իրավական ակտերի վավերապայմաններին ներկայացվող պահանջներին:

2. Նախագծի 1-ին կետի 1-ին ենթակետով առաջարկվում է ՀՀ կառավարության 2019 թվականի փետրվարի 28-ի N 202-Ն որոշման (այսուհետ՝ Որոշում) N 1 հավելածի 2-րդ կետը լրացնել նոր 3-րդ ենթակետով, արդյունքում նախատեսելով, որ նույն կարգի պահանջները տարածվում են նաև օտարերկրյա պետություն մեկնող և օտարերկրյա պետությունից ժամանող ֆիզիկական անձի, ինչպես նաև փոխադրողի կողմից կամ միջազգային փոստային փոխադրումներով ֆիզիկական անձի անունով ներմուծվող անձնական օգտագործման դեղերի նկատմամբ:

Այս առումով անդրադառնալով «Դեղերի մասին» օրենքի 21-րդ հոդվածի 1-ին մասում ամրագրված կարգավորման բովանդակությանը՝ հարկ ենք համարում նշել, որ համաձայն դրա՝ ներմուծման կամ արտահանման հավաստագիր չի պահանջվում՝ օտարերկրյա պետություն մեկնող և օտարերկրյա պետությունից ժամանող ֆիզիկական անձի բուժման կուրսի կամ անձնական օգտագործման դեղերի, ինչպես նաև փոխադրողի կողմից կամ միջազգային փոստային փոխադրումներով ֆիզիկական անձի անունով ներմուծվող անձնական օգտագործման դեղերի համար` Հայաստանի Հանրապետության կառավարության սահմանած կարգի համաձայն:
Տվյալ պարագայում նկատի ունենալով «Դեղերի մասին» օրենքի 21-րդ հոդվածի 7-րդ մասի 1-ին կետում ամրագրված կարգավորումը` առաջարկում ենք Նախագծի 1-ին կետի 1-ին ենթակետով Որոշման N 1 հավելվածի 2-րդ կետում լրացվող նոր 3-րդ ենթակետը համապատասխանեցնել «Դեղերի մասին» օրենքի 21-րդ հոդվածի 7-րդ մասի 1-ին կետում ամրագրված կարգավորման բովանդակությանը:

3. Նախագծի 1-ին կետի 2-րդ ենթակետում «14.1 կետով» բառերն առաջարկում ենք փոխարինել «14.1-ին կետ» բառերով:

4. Նախագծի 1-ին կետի 2-րդ ենթակետով առաջարկվում է Որոշման N 1 Հավելվածի 14-րդ կետից հետո լրացնել նոր 14.1-ին կետ, այն է՝

«14.1. Փոխադրողի կողմից կամ միջազգային փոստային փոխադրումներով ֆիզիկական անձի անունով ներմուծվող անձնական օգտագործման դեղեր` առանց հավաստագրի թույլատրվում է ստանալ տարեկան մեկ անգամ «մինչև 5 անվանում, յուրաքանչյուրից` երեքական սպառողական փաթեթ» քանակով: Դեղերը ստանալու համար ֆիզիկական անձի և դեղերի վերաբերյալ տվյալները մաքսային մարմնի կողմից հաշվառվում են մաքսային մարմնի միասնական ավտոմատացված տեղեկատվական համակարգում՝ իրականացնելով ստացման պարբերականության հսկողություն: Սույն կետով սահմանված քանակները գերազանցելու դեպքում անհրաժեշտ է ստանալ լիազոր մարմնի թույլտվությունը և ներմուծման հավաստագիր՝ սույն կարգի 49-52-րդ կետերի համաձայն:»:

Տվյալ պարագայում նկատի ունենալով «Դեղերի մասին» օրենքի 21-րդ հոդվածի 7-րդ մասի 1-ին մասում ամրագրված կարգավորումները` առաջարկում ենք Նախագծի 1-ին կետի 2-րդ ենթակետով Որոշման N 1 հավելվածի 14-րդ կետից հետո լրացվող 14.1-ին կետի ամբողջ տեքստում «ստանալ» բառը փոխարինել «ներմուծել» բառով՝ համապատասխան հոլովաձևերով:

Միաժամանակ անդրադառնալով նաև ֆիզիկական անձի և դեղերի վերաբերյալ տվյալները մաքսային մարմնի միասնական ավտոմատացված տեղեկատվական համակարգում հաշվառելու վերաբերյալ Նախագծով առաջարկվող կարգավորմանը, հարկ ենք համարում նշել, որ Նախագծին կից ներկայացված հիմնավորման մեջ բացակայում է տեղեկատվությունն առ այն, թե արդյոք տվյալ համակարգը գործում է թե՝ ոչ, այնինչ տվյալ տեղեկատվության առկայության պարագայում է հնարավոր միայն գնահատել Նախագծով առաջարկվող կարգավորման արդյունավետությունն ու իրատեսականությունը: Բացի այդ, տվյալ պարագայում Նախագծով հստակեցման կարիք ունի նաև այն հարցը, թե ներմուծման պարբերականության հսկողությունն ինչ կարգով է իրականացվելու:

5. Նախագծի 1-ին կետի 3-րդ ենթակետն առաջարկում ենք շարադրել հետևյալ խմբագրությամբ.

«3) 10-րդ կետում «3006 60,» թվերից և կետադրական նշանից հետո լրացնել «3006 93 000 0,» թվերը և կետադրական նշանը:»: 

	1. Ընդունվել է ի գիտութկուն:
2.Ընդունվել է:
3.Առաջարկն ընդունվել է:

4.Առաջարկներն ընդունվել են: 
5. Նախագծի 3-րդ կետը այլ գերատեսչությունների առաջարկության հիման վրա վերաձևակերպվել է՝ հանելով ծածկագիրը:
	1. Նախագիծը համապատասխանում է «Նորմատիվ իրավական ակտերի մասին» օրենքի 11-րդ հոդվածի պահանջներին:
2.Նախագիծը խմբագրվել է:
3.Նախագծում կատարվել է համապատասխան փոփոխություն:

4.Նախագծում կատարվել են համապատասխան փոփոխություններ:

	2.
	ՀՀ Ֆինանսների նախարարության 21.07.2020թ. թիվ 01/2-4/10756-2020 գրություն

	Նախագծի 1-ին մասի 3-րդ կետում նշված` ԵԱՏՄ ԱՏԳ ԱԱ 3006 93 000 0 ծածկագիրը բացա​​կայում է ԵՏՀ խորհրդի 2012 թվականի հուլիսի 16-ի թիվ 54 որոշմամբ (այսուհետ՝ Որոշում)  հաստատված արտա​քին տնտե​սական գործունեության ապրանքային անվանա​ցան​​կից:

Հաշվի առնելով վերոգրյալը՝ հայտնում ենք, որ Նախագծում վերոնշյալ ԱՏԳ ԱԱ ծած​կագիրն անհրաժեշտ է համապատասխանեցնել Որոշմամբ սահմանված ապրանքային անվա​​նա​ցան​կին:

Միաժամանակ, հաշվի առնելով Նախագծով նախատեսվող լրացումների բովան​դա​կու​թյունը՝ առաջարկում ենք Նախագծի նախաբանում հղում կատարել նաև «Դեղերի մասին» ՀՀ օրենքի 21-րդ հոդվածի 7-րդ մասի 1-ին կետին:

	Առաջարկներն ընդունվել են:
	Նախագծում կատարվել են համապատասխան փոփոխություններ:

	3.
	ՀՀ Պետական եկամուտների կոմիտե

18.07.2020թ. թիվ 01/3-2/46104-2020 գրություն
	1. Նախագծի 1-ին կետի 2-րդ ենթակետով առաջարկվող լրացման ընդունման դեպքում, կառաջանա մաքսային մարմնի միասնական ավտոմատացված տեղեկատվական համակարգում հաշվառման նոր գործիքակազմի ներդրման անհրաժեշտություն, որի իրականացման համար անհրաժեշտ է  կատարել ծրագրավորման աշխատանքներ: Հաշվի առնելով նշյալ աշխատանքների իրականացման համար պահանջվող ժամանակահատվածը, առաջարկում ենք Նախագծի 1-ին կետի 2-րդ ենթակետով սահմանել, որ մինչև մաքսային մարմնի միասնական ավտոմատացված տեղեկատվական համակարգում դեղերը ստացող ֆիզիկական անձի և դեղերի վերաբերյալ տվյալների հաշվառման հնարավորության ներդրումը, դեղերը ստացող ֆիզիկական անձի և դեղերի վերաբերյալ տվյալների հաշվառումն իրականացվում է մաքսային մարմնի համապատասխան լիազորություններ ունեցող աշխատակիցների կողմից հաշվառման նոր, առանձնացված համակարգում:
2. Նախագծի 1-ին կետի 2-րդ ենթակետով սահմանվող դրույթի հետագա կիրարկման ընթացքում հնարավոր տարընկալումներից խուսափելու նպատակով առաջարկում ենք հստակեցնել նշված ենթակետով սահմանվող «տարեկան» հասկացությունը: Մասնավորապես, առաջարկում ենք հստակեցնել նշված հասկացությունը վերաբերում է օրացուցային տարվան, թե դեղերը ստանալու դեպքերի միջև առկա ժամանակահատվածին:
3. Մաքսային սահմանով դեղերի տեղափոխման (փոխադրման) ժամանակ «սպառողական փաթեթ» հասկացության հետ կապված թյուրըմբռնումներից խուսափելու նպատակով առաջարկում ենք Նախագծի 1-ին կետի 2-րդ ենթակետով լրացվող 14․1 կետից  հետո լրացնել նոր 14.2 կետ՝ հետևյալ բովանդակությամբ. «14․2. Սույն կարգի 14-րդ և 14.1-ին կետերի իմաստով՝ որպես սպառողական փաթեթ դիտարկվում է դեղի՝ թղթից,  ստվարաթղթից, ապակուց, պոլիմերային կամ այլ նյութերից պատրաստված տուփը, սրվակը, փաթեթը, պատյանը, պարկը կամ անհատական այլ փաթեթվածքը, որը պարունակում է դեղի նշանակության, բաղադրության, օգտագործման եղանակի և պահպանման վերաբերյալ տվյալներ պարունակող ներդիր կամ արտաքին նշագրում, և որով վերջինս ներկայացվում է մանրածախ վաճառքի»։
4. Առաջարկում ենք Նախագծից հանել 1-ին կետի 3-րդ ենթակետը, հաշվի առնելով, որ ԱՏԳ ԱԱ 3006 93 000 0 ծածկագիրը ներկայումս ներառված չէ Եվրասիական տնտեսական հանձնաժողովի 21.04.2015թ. N 30 որոշման 2-րդ հավելվածի 2.13-րդ կետով սահմանված այն ապրանքների ցանկում, որոնց նկատմամբ սահմանված է Եվրասիական տնտեսական միության մաքսային տարածք ներմուծման և (կամ) Եվրասիական տնտեսական միության մաքսային տարածքից արտահանման թույլատվական կարգ: Միաժամանակ, ԱՏԳ ԱԱ 3006 93 000 0 ծածկագիրը ներկայումս ներառված չէ Եվրասիական տնտեսական հանձնաժողովի խորհրդի 16.07.2012թ. թիվ 54 որոշմամբ հաստատված և գործող Եվրասիական տնտեսական միության միասնական ապրանքային անվանացանկում և նշյալ ծածկագիրը նախատեսվում է կիրառել Ապրանքների նկարագրման և ծածկագրման ներդաշնակեցված համակարգի 7-րդ հրատարակության հիման վրա մշակվող և 2022 թվականի հունվարի 1-ից ուժի մեջ մտնող Եվրասիական տնտեսական միության միասնական ապրանքային անվանացանկում:

	1. Ընդունվել է:
2.Ընդունվել է: 
3.Ընդունվել է: 
4.Ընդունվել է:


	1.Նախագծում կատարվել է համապատասխան փոփոխություն:

2. Նախագծում կատարվել է համապատասխան լրացում:
3. Նախագծում կատարվել է համապատասխան փոփոխություն՝ առաջարկվող սահմանումը վերաձևակերպելով:

4. Նախագծում կատարվել է համապատասխան փոփոխություն:



	4.
	Մարդու իրավունքների պաշտպանի 22.07.2020թ. թիվ 01/13.6/3362-20 գրություն
	«Հայաստանի Հանրապետության կառավարության 2019 թվականի փետրվարի 28-ի N 202-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի
 վերաբերյալ ՀՀ մարդու իրավունքների պաշտպանի աշխատակազմի կարծիքը հանգում է հետևյալին․
Նախագծի 1-ին կետի 2-րդ ենթակետով նախատեսվում է, որ փոխադրողի կողմից կամ միջազգային փոստային փոխադրումներով ֆիզիկական անձի անունով ներմուծվող անձնական օգտագործման դեղեր` առանց հավաստագրի թույլատրվում է ստանալ տարեկան մեկ անգամ «մինչև 5 անվանում, յուրաքանչյուրից` երեքական սպառողական փաթեթ» քանակով: Դեղերը ստանալու համար ֆիզիկական անձի և դեղերի վերաբերյալ տվյալները մաքսային մարմնի կողմից հաշվառվում են մաքսային մարմնի միասնական ավտոմատացված տեղեկատվական համակարգում՝  իրականացնելով ստացման պարբերականության հսկողություն: Սույն կետով սահմանված քանակները գերազանցելու դեպքում անհրաժեշտ է ստանալ լիազոր մարմնի թույլտվությունը  և ներմուծման հավաստագիր՝ սույն կարգի 49-52-րդ կետերի համաձայն:

Նախագծի հիմնավորումներում նշվում է, որ ՀՀ կառավարության 2019 թվականի փետրվարի 28-ի թիվ 202-Ն որոշմամբ հավաստագրման ենթակա չեն միայն  օտարերկրյա պետություն մեկնող և օտարերկրյա պետությունից ժամանող ֆիզիկական անձի բուժման կուրսի կամ անձնական օգտագործման դեղերը, մինչդեռ «Դեղերի մասին» ՀՀ օրենքում կատարված փոփոխությունների  համաձայն հավաստագիր չի պահանջվում նաև փոխադրողի կողմից կամ միջազգային փոստային փոխադրումներով ֆիզիկական անձի անունով ներմուծվող անձնական օգտագործման դեղերի համար`  ըստ Հայաստանի Հանրապետության կառավարության սահմանած կարգի:

Այսպես, «Դեղերի մասին» ՀՀ օրենքի 21-րդ հոդվածի 7-րդ մասի 1-ին կետին համապատասխան՝ ՀՀ կառավարության 202-Ն որոշման Հավելված 1-ի 13-րդ կետով սահմանվում է, որ ներմուծման (համապատասխանության) կամ արտահանման հավաստագիր չի պահանջվում «Դեղերի մասին» Հայաստանի Հանրապետության օրենքի 21-րդ հոդվածի 7-րդ մասով նախատեսված դեպքերում:

Նույն որոշման 14-րդ կետի համաձայն՝  «Դեղերի մասին» Հայաստանի Հանրապետության օրենքի 21-րդ հոդվածի 7-րդ մասի 1-ին կետով նախատեսված՝ օտարերկրյա պետություն մեկնող և օտարերկրյա պետությունից ժամանող ֆիզիկական անձի բուժման կուրսի կամ անձնական օգտագործման համար առանց հավաստագրի թույլատրվում է ներմուծել կամ արտահանել Հայաստանի Հանրապետությունում գրանցված կամ չգրանցված դեղեր՝ «մինչև 10 անվանում, յուրաքանչյուրից` երեքական սպառողական փաթեթ» քանակով, եթե դեղի նշանակման վերաբերյալ փաստաթղթերով (դեղատոմս կամ քաղվածք հիվանդության պատմագրից կամ բժշկի ստորագրությամբ այլ փաստաթուղթ) հիմնավորված չէ բուժման կուրսի համար անհրաժեշտ ավելի մեծ քանակը:
Նախագծով նախատեսվում է առանձին կետով հստակեցնել փոխադրողի կողմից կամ միջազգային փոստային փոխադրումներով ֆիզիկական անձի անունով ներմուծվող անձնական օգտագործման դեղերի ներմուծման կարգը։ Մինչդեռ, հարկ է նշել, որ Նախագծի 1-ին կետի 2-րդ ենթակետի և ՀՀ կառավարության N 202-Ն որոշման 14-րդ կետի միջև կա որոշակի անհամապատասխանություն։ Մասնավորապես, ի տարբերություն ՀՀ կառավարության N 202-Ն որոշման 14-րդ կետի՝ Նախագծի քննարկվող դրույթում հղում չի արվում «Դեղերի մասին» ՀՀ օրենքի համապատասխան դրույթին։ Ավելին, Նախագծով սահմանվում է դեղերի ներմուծման այլ՝ առավել նվազ քանակ և պարբերականություն․ Նախագծի կարգավորումների պարագայում անձնական օգտագործման համար ներմուծելիս օտարերկրյա պետությունից ժամանող ֆիզիկական անձը կարող է ներմուծել ՀՀ-ում գրանցված և չգրանցված դեղեր՝ «մինչև 10 անվանում, յուրաքանչյուրից` երեքական սպառողական փաթեթ» քանակով, իսկ փոխադրողի կողմից կամ միջազգային փոստային փոխադրումներով ֆիզիկական անձի անունով ներմուծելիս թույլատրվում է դեղեր ստանալ տարեկան մեկ անգամ «մինչև 5 անվանում, յուրաքանչյուրից` երեքական սպառողական փաթեթ» քանակով։ 

Բացի այդ, ՀՀ կառավարության N 202-Ն որոշման 14-րդ կետի համաձայն՝ նույն կետով սահմանված ներմուծման թույլատրելի քանակը գերազանցելու դեպքում ևս թույլատրվում է առանց հավաստագրի ներմուծել ՀՀ-ում գրանցված կամ չգրանցված դեղեր՝ ելնելով համապատասխան բժշկական հիմնավորվածության առկայությունից։ Նշվածին հակառակ՝ Նախագծի քննարկվող դրույթի համաձայն՝ սահմանված քանակները գերազանցելու դեպքում անհրաժեշտ է ստանալ լիազոր մարմնի թույլտվությունը  և ներմուծման հավաստագիր։

Նշանակում է, որ անկախ բժշկական հիմնավորվածության առկայությունից՝  փոխադրողի կողմից կամ միջազգային փոստային փոխադրումներով ֆիզիկական անձի անունով ներմուծվող անձնական օգտագործման համար դեղեր ներմուծելիս ներմուծման սահմանված քանակը գերազանցելու դեպքում լիազոր մարմնի թույլտվությունն ու ներմուծման հավաստագիրը պարտադիր են։

Ի տարբերություն ՀՀ կառավարության N 202-Ն որոշման 14-րդ կետի՝ Նախագծի խնդրո առարկա դրույթում չի նշվում նաև, որ Նախագծով նախատեսված ներմուծման կարգը վերաբերում է և՛ գրանցված, և՛ չգրանցված դեղերին։ Նշվածը հատկապես կարևոր է՝ հաշվի առնելով ՀՀ-ում անձնական օգտագործման նպատակով դեղերի ներմուծման խնդիրների վերաբերյալ Մարդու իրավունքների պաշտպանին հասցեագրված բողոքները։

Վերոշարադրյալը վկայում է, որ ելնելով ներմուծման եղանակից՝ Նախագծով դրսևորվում է տարբերակված մոտեցում՝ փոխադրողի կողմից կամ միջազգային փոստային փոխադրումներով ֆիզիկական անձի անունով ներմուծվող անձնական օգտագործման դեղերի ներմուծման ու օտարերկրյա պետություն մեկնող և օտարերկրյա պետությունից ժամանող ֆիզիկական անձի բուժման կուրսի կամ անձնական օգտագործման համար ներմուծման դեպքերի առնչությամբ։

Հիմք ընդունելով վերոգրյալը՝ անհրաժեշտ է փոփոխություններ կատարել Նախագծի 1-ին կետի 2-րդ ենթակետում՝ համապատասխանեցնելով այն ՀՀ կառավարության N 202-Ն որոշման 14-րդ կետի տրամաբանությանը:
	Չի ընդունվել: 
	Նախագծով  տարբերակված մոտեցում ընտրվել է՝ նվազեցնելու համար  փոխադրողի կողմից կամ միջազգային փոստային փոխադրումներով ֆիզիկական անձի անունով ներմուծվող դեղերի հնարավոր ռիսկերը, որոնք շատ բարձր են ի տարբերություն օտարերկրյա պետություն մեկնող և օտարերկրյա պետությունից ժամանող ֆիզիկական անձի բուժման դեղերի: Մասնավորապես.

1.կանխվում է  գրանցված համարժեքներ ունեցող դեղերի ներկրումը, քանի որ գրանցված դեղերի շրջանառությունը վերահսկվում է՝ երաշխավորելով դեղերի որակի, անվտանգության և արդյունավետության ապահովումը,

2.դեղը կարող է ներմուծել նաև մեծածախ իրացման լիցենզիա ունեցող սուբյեկտը, որով երաշխիքներ են ստեղծվում բաշխման շղթայում դեղերի որակի ապահովման համար, որը հատկապես կրիտիկական է պահման հատուկ պայմաններ  պահանջող դեղերի դեպքում,

3.հավաքագրվում են տվյալներ այն պացիենտների վերաբերյալ, որոնք այդ դեղերը ստանում են, հետագայում կապ հաստատելու նպատակով (հնարավոր է, որ դեղի վերաբերյալ միջազգային կազմակերպություններից ստացվեն բացասական տվյալներ և այդ մասին կարիք լինի տեղեկացնելու պացիենտին),

4. հավաքագրվում են տվյալներ գրանցված համարժեք չունեցող, սակայն պահանջարկ ունեցող դեղերի վերաբերյալ, հետագայում քաղաքական որոշումներ կայացնելու համար,

5.կանխվում է  վաճառքի նպատակով դեղերի ներկրումը (հակառակ դեպքում դեղատան աշխատակիցները կարող են պատվիրել դեղեր փոստով և իրացնել, գրանցված դեղերի պարագայում համապատասխան տեսչական մարմնի կողմից այդ դեղերի հայտնաբերման հավանականությունը շատ ցածր է),

6.նվազեցվում են կեղծ  դեղերի ներկրման ռիսկերը, քանի որ Առողջապահության համաշխարհային կազմակերպությունը բազմացիս ահազանգել է ինտերնետային առևտրի ճանապարհով կեղծ դեղերի տարածման մասին: 













